4 XUNTA DE GALICIA

[ ] . ,
W, M CONSELLERIA DE CULTURA, EDUCACION
E ORDENACION UNIVERSITARIA

DEPUTACION PROVINCIAL DA CORUNA
SERVICIO DE PATRIMONIO E CONTRATACION

CONVENIO DE COLABORACION ENTRE A CONSELLERIA DE CUL TURA, EDUCACION E
ORDENACION UNIVERSITARIA E A DEPUTACION PROVINCIAL DA CORUNA PARA A
REALIZACION DE ACTIVIDADES DE FORMACION DE LINGUAXES ESPECIFICAS
GALEGAS PARA O ANO 2017

Santiago de Compostela, a 10 de maio de 2017

REUNENSE:

........................................................................ , conselleiro de Cultura, Educacién e Ordenacion
Universitaria, que actda en virtude das facultades atribuidas no artigo 34 da Lei 1/1983, do 22 de
febreiro, reguladora da Xunta e da sua Presidencia, modificada pola Lei 11/1988, do 20 de outubro
e pola Lei 12/2007, do 27 de xullo, de acordo co seu nomeamento polo Decreto 148/2016, do 13
de novembro, e no uso das atribuciéns que lle confire o Decreto 4/2013, do 10 de xaneiro,
publicado no DOG num. 13, do 18 de xaneiro, no que se establece a estrutura organica da
Conselleria de Cultura, Educacion e Ordenacion Universitaria.

...................................................................... , deputado provincial, por delegacion de atribucions
do presidente da Deputacion Provincial da Corufia, (Resolucion que modifica a resolucion da
Presidencia ndm. 15671/2015 de 27.07.2015 sobre delegacion de atribuciéns do Presidente en
deputados membros da xunta de goberno) que actda en virtude das facultades atribuidas no artigo
34 da Lei 7/1985, do 2 de abril, Reguladora das Bases do Réxime Local, e no artigo 105 da Lei
5/1997, do 22 de xullo, de Administracion Local de Galicia.

EXPONEN:

1. Que as dias partes pretenden colaborar conxuntamente para fomentar e promover o
uso da lingua galega, de acordo co disposto nas seguintes normas:

a) A Lei 3/1983, do 15 de xufio, de normalizacion linguistica que, en desenvolvemento das
previsions dos artigos 3.2 e 148.1.17 da Constitucién espafiola e mais do artigo 5 do Estatuto
de autonomia de Galicia, establece a obriga dos poderes publicos de garantir o uso normal
do galego e do castelan (artigo 2), asi como que o galego, como lingua propia de Galicia,
€ lingua oficial das institucibns da comunidade autonoma, da sua Administracién, da
Administracion local e das entidades publicas dependentes da comunidade autbnoma (artigo
4.1).

b) Asi mesmo, o artigo 11 da citada lei contempla a obriga dos poderes autonémicos de
promover a progresiva capacitacion no uso do galego do persoal afecto a Administracion
publica e as empresas de caracter publico de Galicia.

2. Que as partes asinantes manifestan a sta vontade de colaborar na execucién do Plan xeral
de normalizacién da lingua galega que aprobou, por unanimidade, o Pleno da Camara do
Parlamento de Galicia, o dia 22 de setembro de 2004, coa finalidade de divulgar e estender o
uso do galego a todos os ambitos da sociedade.

O plan prevé tamén unha serie de medidas concretas para acadar os citados obxectivos,
tales como:

* Programar novos procesos de formacion lingiistica do persoal ao servizo das
administracions publicas que tefian como obxectivo mellorar as actitudes, a fluidez
expresiva e o cofiecemento do vocabulario técnico especifico.

* Redesefar cursos de actualizacion técnica do persoal ao servizo das administracions
publicas de xeito que, féra casos extremos, esa formacién técnica se imparta en lingua
galega.

» Establecer acordos coas diferentes administraciéns publicas, cos seus organismos de
formacion e, en xeral, con todas aquelas entidades pertencentes ao sector publico.

Todas as medidas que se leven a cabo teran como finalidade:

e Conseguir unha mellora nas actitudes do persoal ao servizo das administracions
publicas coa lingua galega e a sUa capacitacion para poder realizar, en galego, con
fluidez e correccion oral e escrita, o seu traballo profesional. Conseguir, asi mesmo,
que practiquen unha oferta positiva que xeneralice o uso do galego na Administracion.

» Conseguir que todos o0s procesos institucionais de formacion e actualizaciéon do
persoal ao servizo da Administracion se desenvolvan de tal maneira que logren
mellorar a competencia técnica en galego e as actitudes favorables a esta lingua.

4. Asi mesmo, as partes colaborardn no desenvolvemento e implantacion do Plan de
dinamizacién da lingua galega no tecido econémico aprobado polo Consello da Xunta de
Galicia na sua reunién do dia 4 de agosto de 2016, que responde & necesidade de pofier en
practica medidas para o fomento do uso do idioma galego nos diferentes eidos sociais e
econdmicos de Galicia.

5. Que, segundo o artigo 101 da Lei 5/1997, do 22 de xullo, de Administracion local de Galicia,
a provincia € unha entidade local de caracter territorial formada pola agrupacién de municipios,
con personalidade xuridica propia, autonomia e plena capacidade para o cumprimento dos
seus fins propios e especificos, cuxo goberno e administracion lle corresponde & Deputacion
Provincial da Corufia (en diante a Deputacion) e ten entre os seus obxectivos potenciar o uso
do galego dentro do seu ambito de competencias.

6. Que consideran e recofiecen as competencias mutuas e co fin de materializar a cooperacioén
para potenciar o uso do galego e de acordo coas circunstancias que asi o aconsellan, a Xunta
de Galicia, a través da Conselleria de Cultura, Educacion e Ordenacién Universitaria,
Secretaria Xeral de Politica Linguistica, e a Deputacién Provincial da Corufia acordan subscribir
este convenio de colaboracién para o ano 2017, que se rexera polas seguintes

CLAUSULAS:
PRIMEIRA.- OBXECTO

O presente convenio establece as condiciéns polas que se rexera a colaboraciéon entre a
Conselleria de Cultura, Educacién e Ordenacién Universitaria (en diante, a Conselleria) e a
Deputacion Provincial da Corufia (en diante, a Deputacion), para a realizacion de actividades
de formacién en linguaxe administrativa galega, niveis medio e superior, e desenvolveranse
baixo a modalidade de teleformacién na plataforma da Conselleria, PLATEGA.

SEGUNDA.- ACTIVIDADES

A Conselleria, a través da Secretaria Xeral de Politica Linglistica, e a Deputacion
comprométense a colaborar para impartir as seguintes actividades para o persoal ao servizo
desta Deputacion:

» Un curso de linguaxe administrativa de nivel medio.
» Un curso de linguaxe administrativa de nivel superior.

Cada curso, na modalidade de teleformacion, tera unha duracion en tempo de traballo estimado
de 75 horas, ao termo do cal se realizara unha proba de avaliacion para todo aquel alumnado
gue cumpra cos requisitos deste e sera cualificado cun apto ou non apto.

Para a execucion das anteriores actuaciéns, a Deputacién, dentro da Programacion das
actividades de formacién para o ano 2017, inclie unha oferta formativa de cursos de linguaxes
especificas para os colectivos que forman parte do seu Plan de formacion.

Os cursos que se programen ao abeiro deste convenio de colaboracion impartiranse de
conformidade co establecido na Orde do 13 de xufio de 2011 pola que se regulan os cursos de
linguaxe administrativa e xuridica galegas (DOG nim. 121, do 24.06.2011; correccién de erros
no DOG ndm. 223 do 22.11.2011).

TERCEIRA.- PROGRAMACION E SELECCION DOS ALUMNOS

A Deputacion da Corufia realizara a programacion especifica de acordo coas necesidades de
formacién do persoal ao que van destinados os cursos. Asi mesmo, terd que realizar a
seleccion do alumnado consonte os seus propios criterios de seleccién e segundo a oferta de
prazas dispofiibles.

En todo caso, para acceder ao curso superior de linguaxe administrativa galega é necesario ter
aprobado o curso de nivel medio de linguaxe administrativa galega, o curso medio de linguaxe
xuridica galega ou calquera dos cursos equivalentes a estes que se establecen no punto 2° do
artigo 5 da dita Orde do 13 de xufio de 2011.

O numero de participantes en cada curso non podera ser superior a 30, e sera a Deputacion a
que determinara o nimero minimo de alumnos que, de non alcanzarse, poderia implicar a
suspensién do curso. No caso de que haxa prazas vacantes antes do inicio do curso,

poderaselles ofrecer as persoas solicitantes que non obtivesen praza na seleccion inicial e que
figuren na listaxe de agarda.

CUARTA.- FINANCIAMENTO

O financiamento dos cursos correspondelle integramente a Deputacion Provincial da Corufia,
tanto no que se refire aos gastos do profesorado como & coordinacién dos cursos e outros
gastos necesarios para a sua correcta realizacion.

No caso do profesorado, ao ser persoal propio da Conselleria, a Deputacion debera aboarlle &
esta o importe exacto do gasto no que incorra.

Para facelo, unha vez rematado o curso, a Conselleria, enviaralle 4 Deputacién unha
certificacion da realizacion do curso, na que constard o importe total pagado ao docente e 0
valor hora aplicado. O custo por docente/curso estimase en 4.185 €, agas o incremento
retributivo derivado da Lei de orzamentos do Estado para o exercicio 2017.

Unha vez recibida a certificacién, a Deputacion realizara o pagamento mediante unha
transferencia bancaria & conta que se indique, identificando o dito pagamento co concepto
"convenio de colaboracion entre a Conselleria de Cultura, Educacién e Ordenacion
Universitaria e a Deputacion Provincial da Corufia en materia de lingua galega”.

Asi mesmo, o desenvolvemento e apoio técnico dos cursos, tanto para o alumnado como para
o profesorado, demanda a habilitacion de persoal coordinador por parte da Secretaria Xeral de
Politica Lingiuiistica. O custo por coordinacién/curso estimase en 350 €.

Para garantir o correcto desenvolvemento dos cursos, a Deputacion fara unha reserva de
crédito na slia partida orzamentaria para formacién no intre da sinatura do convenio, de 9.070
euros, para cubrir o que & data actual € o custo maximo dos dous cursos previstos.

QUINTA.- PROFESORADO

A Conselleria, a proposta da Secretaria Xeral de Politica Linguistica, designara o profesorado
encargado de impartir os cursos de entre as persoas que se atopen na situacion de execucion
provisional e/ou firme das sentenzas recaidas que declaran a sua condicion de persoal laboral
indefinido non fixo da Xunta de Galicia, e realizara todos os tramites legais necesarios para a
sUa contratacion, que se efectuard segundo a modalidade contractual que en cada caso sexa
pertinente.

O profesorado nomeado para este fin non teran ningunha vinculacién, nin laboral nin de ningun
outro tipo, coa Deputacion Provincial da Corufia.

SEXTA.- AVALIACION

A avaliacion que se efectlie neste curso basearase no principio de avaliacion continua. En
calquera caso € obrigatorio: a realizacion das practicas establecidas na plataforma, a entrega
de dez tarefas propostas polos/as titores/as e unha proba final de caracter presencial que se
realizara, como minimo, unha semana despois da data de finalizacién e que constara dunha

parte oral e outra escrita. Para a realizacion destas probas, a Secretaria Xeral de Politica
Linguistica nomeara unha ou varias persoas que se ocuparan da sta execucion.

Se a realizacion desta proba implicase gastos que sexan susceptibles de considerarse por
razon do servizo, seran por conta da Deputacién e ingresaranse tamén na conta da Xunta de
Galicia. Rexéranse polo Real decreto 462/2002, do 24 de maio, sobre as indemnizacions por
razon de servizo. Outros gastos necesarios para a realizacion da proba, coma os gastos
funxibles ou de estrutura, seran igualmente por conta da Deputacion.

Para adquirir o dereito ao diploma é necesario superar o conxunto das partes, actividades
obrigatorias e probas finais, segundo o sistema de avaliacion establecido pola Secretaria Xeral
de Politica Linguistica, e cumprir os demais requisitos sinalados con anterioridade.

SETIMA.- COMUNICACION E PUBLICIDADE

Nos anuncios e publicaciéns sobre estes cursos en calquera medio audiovisual e de
comunicacion, farase referencia & colaboracion entre a Secretaria Xeral de Politica Lingtiistica
da Conselleria de Cultura, Educacién e Ordenacion Universitaria e a Deputacién Provincial
da Corufia e deberan figurar, con igual rango e consideracién, os logotipos de ambas as
institucions.

A Deputacion remitiralle a programacion a Conselleria para que a publique na web
http://www.lingua.gal.

OITAVA.- BALANCE

Ao remate do exercicio, a Deputacién Provincial da Corufia remitira a Secretaria Xeral de
Politica Lingiistica unha memoria, por duplicado, cun balance final da actividade, que recolla o
nimero de cursos, o de alumnos e outros datos de interese, como as enquisas de avaliacion do
profesorado e o grao de satisfaccion do alumnado.

NOVENA. EXPEDICION DE CERTIFICADOS

O certificado de aptitude do alumnado que supere os cursos sera expedido de forma conxunta pola
Secretaria Xeral de Palitica Linguistica e a Deputacion Provincial da Corufia.

DECIMA. NORMALIZACION LINGUISTICA

Todas as acciéns que se realicen ao abeiro deste convenio faranse de conformidade
coa vixente normativa ortografica e morfoléxica do idioma galego fixada pola Real
Academia Galega, tal e como se establece na disposicién adicional da Lei 3/1983, do
15 de xufio, de normalizacion linglistica (DOG num. 84, do 14 de xullo). Asi
mesmo, respectarase a toponimia oficial nos termos previstos no artigo 10 da citada lei.

DECIMO PRIMEIRA. COMISION DE SEGUIMENTO
Constituirase unha Comision de Seguimento das accidns previstas neste convenio.

Esta comisidon estard composta por dias persoas da Secretaria Xeral de Politica

Linglistica, designadas polo seu secretario xeral, e por duas persoas da Deputaciéon
Provincial da Corufia. Esta comisién, que estara presidida por un dos representantes da
Secretaria Xeral de Politica Lingiistica, coordinard o seu desenvolvemento e estara
facultada para resolver cantas dubidas poidan xurdir na execucién deste convenio e
poderd estar asistida polo persoal técnico necesario. Os acordos adoptados neste
sentido serdn inmediatamente executivos.

DECIMO SEGUNDA. COMISION DE AVALIACION

Constituirase unha Comision de Avaliacién para estudar as reclamacions presentadas
en relacion coa cualificacion outorgada no curso. Esta comisién estara formada pola
persoa responsable da Subdireccion Xeral de Politica Linglistica, a persoa encargada da
coordinacién do curso e un/unha linglista da Secretaria Xeral de Politica Linglistica.

A comision emitira un informe que servira de base para a resolucion de calquera tipo de
reclamacion.

DECIMO TERCEIRA. NATUREZA XURIDICA

Este convenio ten caracter administrativo e os seus efectos rexeranse polo establecido nas
suUas clausulas, asi como polo disposto nos artigos 47 a 53 da Lei 40/2015, do 1 de outubro, do
réxime xuridico do sector publico.

Ainda que é un dos excluidos do ambito de aplicacién do Real decreto lexislativo, 3/2011, do 14
de novembro, polo que se aproba o texto refundido da Lei de contratos do sector publico,
segundo especifica 0 seu artigo 4, ao non previsto aplicaranselle os principios recollidos na
citada lei, co fin de resolver dubidas e omisions que puidesen presentarse.

Asi mesmo, supletoriamente, terase en conta o Decreto lexislativo 1/1999, do 7 de outubro,
polo que se aproba o texto refundido da Lei de réxime financeiro e orzamentario de Galicia e
demais normativa vixente na materia.

A xurisdicién contencioso administrativa sera a competente para dirimir as cuestions que
puidesen xurdir da aplicacion deste convenio.

DECIMO CUARTA. VIXENCIA

A vixencia deste convenio esténdese desde a sUa sinatura ata o 31 de decembro de
2017,prorrogable por un ano, ata un maximo de cinco, previa existencia de crédito
adecuado e suficiente aos cursos que se determinen no exercicio orzamentario
corresponde, agas que sexa denunciado, por escrito, por algunha das partes por
incumprir os compromisos que nel se recollen, cun mes de antelacidon polo menos.

Ao estaren conformes as duas partes co estipulado, asinan este convenio por
cuadriplicado no lugar e na data sinalados.

O conselleiro de Cultura, Educacion O deputado provincial

e Ordenacion Universitaria (Por delegacién do presidente)

